
Вечары арганнай музы кі заўсёды 
выклікаюць павышаную цікавасць 
слухачоў. П ачы наю чы  з XVI стагод- 
дзя, арган атры м аў ш ырокае распаў- 
сюджанне і заслуж аную  папулярн^сдь. 
Д ля  аргана пісалі многія кампазітарьт, 
але мы заўсёды з глыбокай пашанай 
называем вял ікага  Іагана  Себасцьяна 
Баха.

У канцэртнай зале Б еларускай  дзяр- 
ж аўнай  філармоніі з нязменным по- 
спехам быў п аказаны  унікальны  двух- 
гадовы цы кл з 15 канцэртаў  «Іаган 
Себасцьян Бах. Усе творы для  ар га ­
на». Гэтыя вечары арганнай  музыкі 
былі праведзены арганістам Аляксанд- 
рам Фісейскім і музы чны м каментата- 
рам Цэнтральнага тэлебачання Вольгай 
Дабрахотавай.

Асаблівасцю арганных канцэртаў, 
што адбыліся ў Мінску, было тое, што 
ў іх удала ўвасобілася ідэя стварэння 
цыкла музычных гутарак  пра твор- 
часць I. С. Баха , я к ія  спалучаюць 
расказ пра кам пазітара  і выкананне 
яго твораў. Т акая  форма правядзення 
канцэртаў не новая, але часта мы 
з 'яўляемся  сведкамі таго, што камен- 
тарыі і выкананне ўспрымаюцца ада- 
соблена. Трэба адзначыць, што ў да- 
дзеным арганным цыкле каментарыі 
м узы казнаўца  В. Дабрахотавай, я к ія  
тлумачылі слухачам старонкі творча- 
сці I. С. Баха , аднаўлялі атмасферу яго 
часу, знаёмілі з эвалю цыяй аргана, 
дапаўнялі і ўзбагачалі выступленні 
А. Фіеейскага, спрыялі больш поўна- 
му раскрыццю хар актар у  твораў, зра- 
зуменню геніяльных задум кампазіта- 
ра. Двухгадовы цы кл з 15 канцэртаў 
быў сапраўдным універсітэтам арган ­
най музыкі.

Ім я  А ляксандра Фісейскага добра 
вядома ў музычным свеце. Дзе б ні 
выступаў гэты выдатны музыкант, 
яго канцэрты, я к ія  вызначаю цца раз- 
настайнымі, ц ікавымі праграмамі, заў- 
сёды маюць поспех. У выкананні А. Фі- 
сейскага гучыць арганная  музы ка 
Францыі, Германіі, Англіі...  М узыкант 
звяртаецца і да твораў сучасных са- 
вецкіх і замеж ных кампазітараў.

Арганам А. Фісейскі пачаў  займац- 
ца яшчэ ў музычным вучы ліш чы  пры 
Маскоўскай дзяр ж аўнай  кансервато- 
рыі. Тады ж  пачалося і сур'ёзнае вы-

вучэнне ім твораў I. С. Баха , гістарыч- 
ных м атэрыялаў , што дапамагала  лепш 
зразумець змест твораў выдатнага ня- 
мецкага  кампазітара . Сваю адукацыю  
м узы кант  прадоўж ыў у Маскоўскай 
дзяр ж аўн ай  кансерваторыі ў класах 
прафесара В. Гарнастаевай (фартэпія- 
на) і прафесара JI. Ройзмана (арган). 
Яшчэ студэнтам, у 1973 годзе, А. Фі- 
сейскі выступіў з сольным канцэртам 
у Малой зале кансерваторыі, дзе вы- 
к анаў  Арганную месу I. С. Баха.

П асля  сканчэння кансерваторыі ў 
1975 годзе музы кант  пачынае сама- 
стойную работу ў якасц і  саліста Б ела­
рускай дзяр ж аўн ай  філармоніі. Свой 
першы канцэрт А. Фісейскі прысвяціў 
I. С. Баху.. .

3  кож ны м  годам у нас у краіне ўсё 
больш і больш ам атараў  арганнай му- 
зык!. Ц удоўныя сучасныя інструмен- 
ты зрабілі даступным выкананне тво- 
раў любых эпох і стыляў. А днак  для 
кож н ага  арганіста н ям а  нічога больш 
адказнага ,  чы м выкананне твораў I. С. 
Б аха ,  гэтага глыбокага мысліцеля, сме- 
лага  мастака-наватара, натхнёнага і 
бліскучага імправізатара . На працягу  
многіх гадоў А. Фісейскі пастаянна 
выступаў я к  інтэрпрэтатар бахаўскіх 
твораў, старанна вывучаў ж ы ццё і 
творчую спадчыну вял ікага  нямецкага  
кампазітара .  I  таму зварот да аб'ём- 
нага і буйнамаштабнага цы кла  бахаў- 
скіх праграм быў натуральны м в ы ш ­
кам дзейнасці музы канта ,  сведчыў пра 
яго прафесійную артыстычную ста- 
ласць.

Была прачытана савецкая  і замеж- 
н ая  л ітаратура, прааналізаваны  шмат- 
л ік ія  канцэртны я праграмы розных 
выканаўцаў . Старанна быў вывучаны 
цы кл канцэртаў з твораў для  аргана 
I. С. Б аха ,  я к і  ў свой час вы канаў  у 
Мінску А. Я нчанка. У аж ы ццяўленн і 
грандыёзнай задумы вельмі дапамог 
поўны каталог твораў I. С. Баха, скла- 
дзены Вольфгангам Ш мідэрам. За 
паўтара года напруж аны х рэпетыцый 
вы канаўца  правёў карпатлівую  рабо-. 
ту па складанню праграм асобных кан- 
цэртаў. Спачатку м еркавалася  ўвесь 
цы кл  пабудаваць па прынцыпу жан- 
равай прыналежнасці,  паколькі ў кан- 
цэртным сезоне 1978 — 1979 гадоў
А. Фісейскі вы канаў  асобныя прагра­
мы, я к ія  ўключалі ўсе пядь такат, усе 
шэсць трыо-санат, шэсдь вялік іх  прэ- 
людый і фуг лейпцыгскага перыяду 
ж ы ц ц я  кампазітара . Але ў творчых 
пошуках, пасля ш матразовы х выканан- 
няў  на рэпетыцыях, усё ж  была зной-, 
дзена новая кам п аз іц ы я  цыкла, я к а я  
дазволіла пабудаваць праграму к о ж н а ­
га канцэрта паводле адметных сюжэ- 
таў і драматургіі,  захаваць  у вядомай 
меры прынцып храналогіі,  больш поў- 
на раскрыць важ насць і значнасць 
кож нага  твора. Асаблівая роля ў ц ы к ­
ле адводзілася харальны м апрацоў- 
кам — аснове музы чнай  мовы I. С. Б а ­
ха. С трыж нямі ўсёй работы выступілі 
закончаны я ды к лы  х ар ал аў :  А рган­
ная  кн іж ачка ,  А рганная  меса, 18 вя- 
лікіх харальны х фантазій. Творы I. С. 
Баха  гучалі ў прыцемку; прыглуша- 
нае м як кае  святло выхоплівала толькі 
постаць вы канаўцы  і пульт аргана. 
К алі ж  м узы ка  сціхала, блакітны пра- 
мень высвятляў  м узы казнаўцу, і па- 
чынаў гучаць яе мяккі ,  даверлівы го- 
лас... Спакойная манера В. Дабрахота­
вай, яе здз іўляю чая  здольнасць ц ікава 
я к  для  простых ам атараў  музычнага

мастацтва, так  і для  прафесіяналаў 
выкладаць багаты гістарычны і музы- 
казн аўчы  матэрыял, уменне сваім эма- 
ц ыянальным расказам  прымусіць літа- 
ральна колш ага  зазірнуць у свой унут- 
раны свет, безумоўна, памаглі больш 
глыбокаму ўспрыняццю музыкі I. С. 
Баха.

Першы ж  канцэрт пацвердзіў, што 
такі цы кл арганных вечароў апраўдае 
сябе і ўпрыгожыць канцэртныя сезоны 
філармоніі.

Два вы канаўцы  цыкла, А. Фісейскі 
І В. Дабрахотава, п аказал і  высокае, 
сапраўднае майстэрства. Першы кан­
цэрт зрабіўся своеасаблівым экскурсам 
у арганную творчасць I. С. Баха . Ха- 
рактэрнай  рысай яго было кантраст- 
нае кампазіцыйнае вырашэнне прагра­
мы, я к а я  ахоплівала ш м атж анравы я  
творы, напісаны я кам пазітарам  у роз- 
н ы я  перыяды ж ы ц ця . Я скрава былі 
выкананы  А. Фісейскім дзесяць ха­
ральных апрацовак. К о ж н ая  з іх атры- 
мала  сваё аблічча, якое вызначылася 
індывідуальнасцю, дакладны м рас- 
крыццём характару  і зместу, кампазі- 
цыйна-драматургічным рашэннем. Ся- 
род іх асабліва запомніліся  строгі ча- 
тырохгалосны харал, пастараль, няхіт- 
ры дуэт, напісаны ў стылістыцы на­
родней песні. Міжволі прыгадваліся 
словы Альберта Ш вейцара: «Не ведаю- 
чы сэнсу матыву, часта немагчыма вы- 
канаць п'есу Б аха  ў правільным тэм- 
пе, з правільнымі акцэнтамі і фразіроў- 
кай». Глыбокае вывучэнне гэтых тво- 
раў, сумесны з В. Дабрахотавай роз- 
дум дазволілі А. Фісейскаму выканаць 
іх на высокім узроўні.

Н екальк і слоў пра інш ы я канцэрт­
н ы я праграмы, я к ія  таксама мелі свае 
асаблівасці. Так, напры клад, у дру- 
гім канцэрце адбылося свядомае ад- 
ступленне ад харальнай  лініі. У кан­
цэрце прагучалі Трыо-саната до мінор, 
П рэлюдыя і фуга соль мажор, Фанта- 
зія  і фуга соль мінор і Восем малень- 
кіх прэлюдый і фуг. Такое рашэнне 
тлум ачы цца тым, што дадзены кан­
цэрт быў задуманы  я к  уступ да тэмы 
наступнага складанага  канцэрта і з'я- 
віўся лагічны м працягам  агульнай 
кампазіцы і цыкла.

На трэцім канцэрце, у якім  быў 
паспяхова выкананы  унікальны  твор — 
А рганная  кн іж ач к а ,  трэба спыніцца 
больш падрабязна. Задум аны  ён быў 
I. С. Б ахам  я к  твор, прысвечаны свя- 
там царкоўнага  года. Музыка А рган­
най к н іж ач к і  праграм ная  і непарыў- 
на звязана з тэкстам. Значнасць гэта­
га на дзіва тонкага і хвалю ючага тво­
ра вельмі дакладна  вызначы ў Альберт 
Швейцар, як і  назваў  яго «слоўнікам 
музы чнай  мовы Баха». У невялікіх 45 
харальны х апрацоўках, вельмі ёмістых, 
цэласных па вобразах, Б ахам  старан­
на распрацаваны  матывы, якім і ён кан- 
крэтна перадае змест тэксту. Трэба 
адзначыць, што гэтыя матывы ў да- 
лейшым перайшлі ў многія арганныя, 
ды і не толькі арганны я творы гені- 
яльнага  кампазітара . Таму для  слуха- 
чоў канцэрт «Арганная кн іж ачка» ,  які 
з 'явіўся  адным з кульмінацыйны х мо- 
м антаў цыкла, у многім садзейнічаў 
больш глыбокаму ўспрыняццю бахаў- 
скіх твораў. Ад А. Фісейскага гэты 
канцэрт запатрабаваў не толькі велі- 
зарных эм ацы янальны х  выдаткаў, але 
і высокай вы канаўчай  тэхнікі. Удала 
знойдзеная вы канаўц ам  рэгістроўка 
дакладна адпавядала  зместу тэксту і

характарам  твораў. У харале «Такі ра- 
дасны дзень» А. Фісейскі перадаў ура- 
чыстую прыўзнятасць, радасць, паўна- 
ту шчасця. У мініяцюры «Стары год 
прайшоў» узнікае стан л іры чнага  там- 
лення, светлага суму, а ў харале «Ах, 
я к  нікчэмна, як  мімалётна» адчуваец- 
ца філасофскі роздум пра веліч жыц- 
ця.

У чацвёртым канцэрце звярнула на 
сябе ўвагу ш матж анравасць праграмы. 
Тут слухачы ўпершыню пазнаёміліся  з 
такатай  (Таката і фуга фа мажор), 
канцэртам-фантазіяй  (Вівальдзі — Бах, 
Канцэрт ля  мінор). Ц ікавая  была пра- 
грама шостага канцэрта, у якім  прагу- 
чал і творы на тэмы двух італьянскіх 
кам пазітараў  — Фуга сі мінор на тэму
A. К арэлі і Двайная фуга до мінор на 
тэму Д. Легрэнці. Т акая  кампаноўка 
твораў дазволіла м узы казнаўцу
B. Дабрахотавай у сваім выступленні 
правесці паралелі з творчасцю сучас- 
н ікаў I. С. Баха.

Асаблівую цікавасць у слухачоў вы- 
кл ікала  праграма восьмага канцэрта — 
А рганная  меса, я к а я  з 'яўляец ца  са­
мым грандыёзным па маштабах і па 
задуме творам сусветнай арганнай  лі- 
таратуры. Перад выканаўцам  стаяла 
складаная  задача — перадаць бахаў- 
скае, глыбока асабістае бачанне свету. 
Велічна прагучалі П рэлюдыя і фуга 
мі-бемоль мажор, вобразна былі выка- 
наны Ч аты ры  дуэты для  клавесіна. 
К ож н ая  з 21 харальных апрацовак ме­
ла пэўную рэгістроўку, сціплыя сродкі 
выразнасці якой акцэнтавалі ўвагу на 
;:месце, садзейнічалі паглыбленаму 
ўспрыняццю слухачамі філасофскай 
канцэпцыі кампазітара. Х аральны я 
апрацоўкі, я к ія  выкладаліся  часам у 
манеры паўночнанямецкай  арганнай 
школы, у велічным стылі Пахельбеля, 
у трыо-санатнай фактуры  запатрабава- 
лі ад м узы канта выкарыстання ўсіх ві- 
даў вы канаўчай  тэхнікі, у тым ліку і 
н айскладанейш ага прыёму двайной 
педалі.

Нельга не адзначыць і дзесяты кан ­
цэрт, як і адкры ў другі год цыкла. Уда­
ла прагучала на ім П рэлюдыя і фуга 
сі мінор, я к а я  вызначаецца манумен- 
тальнасцю гучання. Цудоўна была вы- 
канана і Трыо-саната до м аж ор — леп- 
шы з 6 твораў гэтага жанру. Асаблівае 
ўраж анне ў гэтым творы пакінулі 
ц я ж к ія  для выканання  віртуозныя I і 
III часткі, узвышана і высакародна 
прагучала II частка. А на адзінацца- 
тым канцэрце слухачы пазнаёміліся  з 
Шасцю шублераўскімі хараламі,  як ія  
з 'яўляю цца  апрацоўкамі для  аргана 
фрагментаў кантат кампазітара . У гэ- 
тых апрацоўках  вельмі выразна ад- 
чуваецца аркестравы стыль, непасрэд- 
насць п аказу  вобразаў. Ц ікавасць вы- 
кл ікала п'еса Pedalexercitium. Кампазі- 
тар напісаў гэты твор спецыяльна для 
педалі сола. У гэтай жывой, дынаміч- 
най п ’есе вы канаўца  п ераканаўча ўва- 
собіў задумы кампазітара.

У апошнія канцэрты цыкла ўвайшлі 
пераважна светлыя і радасныя па воб- 
разах  творы. Так, у праграме трынац- 
цатага канцэрта трэба адзначыць вір- 
туознае выкананне Прэлюдыі і фугі рэ 
мажор, Т акаты  до м аж ор і натхнёнае 
выкананне Фугі з Магніфіката. Удалай 
была інтэрпрэтацыя Канцэрта соль ма-. 
жор (14-ы канцэрт цыкла). Лёгкасць, 
прыгажосць, светлая рэгістрава-тэмб- 
равая  палітра фарбаў, магутная  ф ак­
тура скарылі слухачоў у Ф антазіі соль

маж ор — адным з ранніх творау кам- 
лазітара.

Апошні, пятнаццаты канцэрт цыкла 
быў прысвечаны 18 вял ік ім  харальным 
ф антазіям  — твору, напісанаму ў 
апошнія гады ж ы ц ця  I. С. Баха.

На гэтым скончыўся цы кл бахаў- 
скіх праграм, як і  патрабаваў ад дуэта 
вы канаўцаў  — А. Фісейскага і В. Даб­
рахотавай — велізарнага напруж ання. 
А дзначаю чы  значэнне цы к л а  ў ку л ь­
турным ж ы ц ці Беларусі і краіны  ў цэ- 
лым, яго поўны поспех, красамоўным 
сведчаннем якога былі сталы я  аншла- 
гі, гарачы  прыём слухачоў, хочацца 
выказаць словы ўдзячнасці артыстам 
за высокае выканаўчае  майстэрства, 
бераж лівыя адносіны да бахаўскай 
спадчыны, самаадданую працу па ўва- 
сабленню ў жыццЗ сапраўды гранды- 
ёзнай, ун ікальнай  задумы. Усім жа- 
даючым, вядома, немагчыма было тра- 
піць на гэтыя канцэрты, і таму фірма 
«Мелодыя» пачала выпуск серыі пла- 
сцінак «I. С. Бах. Творы дл я  аргана».

Н ап р уж ан ая  і натхнёная  работа 
А. Фісейскага над бахаўскім цыклам  
значна ўзбагаціла яго я к  музыканта, 
павысіла выканаўчае майстэрства, да- 
памагла  адкрыць каш тоўныя мастац- 
кія далягляды , што дало новыя ім- 
пульсы творчай акты ўнасці выканаў- 
цы. У маі 1983 года А. Фісейскі пас- 
пяхова гастраляваў у ЧССР, удзельні- 
чаў у папулярным прадстаўнічым між- 
народным фестывалі «П ражская  вяс- 
на-83», дзе выступіў з вял ік ім  сімфа- 
нічным аркестрам Цэнтральнага тэле- 
бачання і Усесаюзнага радыё пад кі- 
раўніцтвам У. Федасеева. Паспяхова 
працягвае выканаўца гастраляваць па 
рэспубліцы, выступаючы з канцэртамі 
клавесіннай музыкі. У яго канцэртных 
праграмах гучаць творы I. С. Баха, 
Г. Переела, Ж. Б. Люлі, Ф. Куперэна, 
Ж . Ф. Дандрыё і інш. Самым харак- 
тэрным, аднак, з 'яўляец ца  тое, што 
пасля такога ун ікальнага  бахаўскага 
цыкла, не спыняючы акты ўнай  кан- 
цэртнай дзейнасці, А. Фісейскі заду- 
маў і падрыхтаваў новы, разлічаны 
на тры гады цыкл «Анталогія арган­
най музыкі». Асноўная яго ідэя — 
паказ на прыкладах музы чны х твораў 
розных эпох магчымасцей аргана і ро- 
лі гэтага інструмента ў музычнай 
культуры. Характэрнай асаблівасцю 
цыкла з ’яўляецца тое, што арган тут 
прадстаўлены ў больш шырокім амп­
луа: я к  сольны інструмент, я к  удзель- 
нік ансамбляў (санаты Моцарта для 
дзвюх скрыпак  і баса-канцініо), я к  су- 
п равадж аю чы  інструмент у вакаль- 
ных творах вядомых майстроў Сярэд- 
невякоўя, А драджэння. А рган будзе 
гучаць з камерным і с імфанічным ар ­
кестрам! ў канцэртах Г. Гендэля, 
Й. Гайдна, П. Хіндэміта, Ф. Пуленка, 
Б. Чайкоўскага...

У гэтым цыкле значнае месца зой- 
муць творы I. С. Баха . С лухачы атры- 
маюць унікальную магчы масць пера- 
канацца ў той велізарнай ролі, якую 
адыгралі яго неўміручыя шэдэўры ў 
гісторыі музы чнай  культуры, і адчуць 
рэальны ўплыў творчасці I. С. Баха на 
работы кам пазітараў  розных краін.

...Свет бахаўскай музыкі велізарны, 
бязмежны. Кожнае наступнае пакален- 
не будзе пазнаваць і раскрываць яго 
нанава, здзіўляючыся яго багаццю і 
прыгажосці.

Ф ота з а с а б іс т а г а  архііза  а ў т а р а

See njwûSegeHt̂ i 
оля орпша

цикк

Аляксандр Фісейскі.

Вольга Дабрахотава.

Народнае мастацтва

Калодзеж у Браславе.

Веенічкі. Веска А сінгарадок 
П астаўскага раёна.

Абарог у в. Палотніца Слонімскага раёна.

Азярод і калодзеж  у иёсцы Заброддзе 
В ілейскага раёна.
Калодзеж. В ёска Новая Слабодка 
К лічаўскага раёна.

Хата і пляцень. Вёска Любиа 
К арэліцкага раёна.

